KHUTBAH EIDIL ADHA 1443H

B b Jasdl o & ATl (U 3) 8T a (JS 3) 8T a (JS3) 58T <
Je $hanis B ALY dad Al e 255 a1 o Jas) . Mials §558 4l (lails
blie 13854 Gigae O Aals il ¥ 4y &1 2gals .6¥5 L o) e e 5580535 sl s
Jl ol miass (a5 alials 4T Jes aa5d Gagl (e 20065 alig i aglll A3l
E3A71 316 185 bl s38%, gl515 oKiumily adl 154511 (3153 56 . Jag T il o
taedlngw27 )l el Jlas il ¢yle

ATV 3uk 75 0 n sl palls 08 (s oy Sl dly Wl 3 0315

Maksudnya : "Dan serukanlah umat manusia untuk mengerjakan ibadat Haiji, nescaya

mereka akan datang ke (rumah Tuhan) mu dengan berjalan kaki, dan dengan
menunggang berjenis-jenis unta yang kurus yang datangnya dari berbagai jalan (dan
ceruk rantau) yang jauh.

Selamat menyambut Aidil Adha diucapkan kepada seluruh kaum muslimin dan
muslimat. Kesyukuran yang tidak terhingga kita panjatkan ke hadhrat Allah atas nikmat
hari raya haji atau korban ini. Sempena berada pada hari raya haji ini marilah kita
sama-sama mendoakan semoga para Jemaah haji dari seluruh dunia yang sedang
mengerjakan ibadat haji di Kota Mekah diberikan kesihatan dan keselamatan dan
yang paling besar dianugerahkan dengan haji mabrur yang tfiada balasan kecuali
Syurga. Setelah 2 tahun berada dalam suasana musibah covid-19 yang turut merencat
hasrat sebahagian besar umat Islam untuk menunaikan haji maka pada tahun ini
suasana semakin pulih yang membolehkan ramai umat Islam menjadi tetamu Allah
bagi menunaikan ibadat haji. Bagi kita yang belum berkesempatan untuk menunaikan
ibadat haji semoleknya tanamlah niat dan berdoalah bersungguh-sungguh agar Allah
memilih kita untuk menjadi tetamuNya untuk tahun mendatang. Niat untuk berbuat
amalan soleh pasti akan mendapat pahala dan dipermudahkan sebagaimana

tercatat dalam suatu hadis Qudsi

Maksudnya: “Sesungguhnya Allah telah menetapkan nilai kek;oikon dan
kejahatan, kemudian Dia menjelaskannya. Maka barangsiapa berniat
mengerjakan kebaikan tetapi tidak dikerjakannya, Allah mencatatnya
sebagai satu kebaikan yang sempurna. Jika ia berniat untuk berbuat
kebaikan lalu ia mengerjakannya, Allah mencatatnya sebagai 10 sampai
700 kali kebaikan atau lebih banyak lagi. Jika ia berniat melakukan
kejahatan, tetapi ia tidak mengerjakannya, Allah mencatatkan padanya
satu kebaikan yang sempurna. Jika ia berniat melakukan kejahatan lalu

dikerjakannya, Allah mencatatnya sebagai satu kejahatan.”

Sl 4w 5T b 1T 18T
Firman Allah dalam Surah Ibrahim ayat 40 surah :

Maksudnya : Wahai Tuhanku! Jadikanlah daku orang yang mendirikan sembahyang
dan demikianlah juga zuriat keturunanku. Wahai Tuhan kami, perkenankanlah doa
permohonanku

Ketika menyoroti  proses melahirkan zuriat keturunan yang soleh oleh nabi
lbrahim a.s maka kita lihat bagaimana pentfingnya usaha ikatan kita dengan Allah
melalui doa dan tarbiah yang berterusan. Zuriat soleh ini merupakan matlamat penting
hidup berkeluarga kerana kita manusia memikul amanah kepimpinan yang berat di
mana nabi s.a.w bukan hanya berbangga dengan jumlah yang ramai tetapi yang
paling penting iaitu kualiti zuriat keturunan dari segi keimanan, akhlak dan amal soleh.
lbubapa jangan hanya meletakkan harapan untuk menumpang tuah anak-anak
untuk kesenangan duniawi semata-mata sebaliknya apa yang lebih penting untuk

dapat menumpang tuah anak soleh selepas kematian kita nanti.
Imam al-Ghazali ada berpesan: “Anak-anak adalah amanah atas ibu bapa.
Jika sudah terbiasa dengan perkara kebaikan, anak itu akan membesar dalam

kebaikan dan biasa dengannya. Sebaliknya, jika dibesarkan dalam suasana yang

tidak baik dan dipersiakan seperti haiwan, menderitalah dia dan binasa. Dosa juga
akan ditimpakan ke atas orang yang dipertanggungjawabkan itu.”

lbn Khaldun pula mengingatkan: “Al-Quran adalah iimu pertama yang dipelajari
oleh anak-anak kerana mempelagjari al-Quran adalah satu syiar agama yang
dipelopori oleh orang-orang Islam dan diteruskan oleh semua orang Islam di negeri-
negeri mereka kerana al-Quran yang menguatkan iman dan cara untuk mengasah

kebolehan-kebolehan lain.”

Maksudnya : “Tahukah engkau siapakah yang mandul2” Para sahabat menjawab;

“Orang yang mandul ialah orangyang fidak mempunyai anak”. Lalu Rasulullah

bersabda; Orang mandul yang sebenar ialah orang yang mempunyai ramai anak,

tetapi anak-anaknya tidak memberi manfaat kepadanya.

Maksudnya : Sesiapa yang mempunyai kemampuan sedangkan dia fidak melakukan
ibadat korban maka janganlah dia mendekati tempat solat kami
Antara amalan terbaik ketika menyambut hari raya korban ini hingga
berakhirnya hari tasyriq icitu hari ke-13 daripada Zulhijjah nanti ialah ibadat korban.
Antara hikmat ibadat korban ialah untuk menanam sikap suka membantu orang yang
lebih susah disamping membuang sifat bakhil. Untuk mengatasi sifat bakhil ini Iméam al-
Ghazdli memberikan 2 jalan yang saling berkaitan iaitu:
[1] Secara iimiah atau teori di mana kita perlu faham bagaimana Sifat bakhil itu akan
membawa kehinaan di dunia dan kebinasaan di akhirat kelak. Harta itu, betapa pun
banyaknya, fidak akan menyertai dan tidak pula kita bawa ke dalam lubang kubur.
Harta merupakan milik Allah yang diimpahkan kepada hamba-Nya untuk
dipergunakan sesuai dengan petunjuk-Nya. Menahan harta kerana ingin berfoya-foya
dengannya, merupakan tabiat binatang dan nilainya hanya sementara. Sedangkan
menginfakkan harta di jalan Allah merupakan amalan yang bijak dan pahalanya akan

abadi dan berlipat ganda. Harta yang tidak diinfakkan dengan maksud untuk



diwariskan kepada anak-cucu, seakan-akan seseorang itu meninggalkan kekayaan
kepada anak cucu sedangkan dia sendiri menghadap Allah dengan membawa
kejohatan. Ini benar-benar tindakan kurang cerdik. Seandainya anaknya kelak
menjadi anak yang soleh, Allah pasti akan mencukupi rezekinya. Namun apabila
anaknya fasik, pasti harta itu dipergunakan untuk kemaksiatan. Justeru harta warisan
itu menjadi peluang bagi perbuatan maksiatnya. Hal tersebut akan membuat orang
tua menderita, sementara yang lain menikmatinya.

Manakala cara ke- [2] Secara Amaliah  atau praktikal pula icitu Untuk
sementara waktu tidaklah mengapa bila pertama kali membayangkan mendapatkan
balasan lebih banyak sehingga dapat memotivasi diri untuk senang berinfak. Lama
kelamaan dengan sentiasa mendisiplinkan diri untuk rajin berinfak, sehingga akhirnya

menjadi lapang dan terbiasa dengan sifat pemurah sehingga hilang sifat bakhil

Muslimin/mat yang diberkati Allah S.W.T,
Firman Allah dalam Surah al-Bagarah ayat 126 .

Maksudnya : Dan (ingatlah) ketika Nabi lbrahim berdoa dengan berkata: "Wahai
Tuhanku! Jadikanlah (negeri Makkah) ini, negeri yang aman sentosa, dan berikanlah
rezeki dari berbagai jenis buah-buahan kepada penduduknya, iaitu orang-orang yang
beriman kepada Allah dan hari akhirat di antara mereka". Allah berfirman:"
(Permohonanmu itu diterima) tetapi sesiapa yang kufur dan ingkar maka Aku akan beri
juga ia bersenang-senang menikmati rezeki itu bagi sementara (di dunia), kemudian
Aku memaksanya (dengan menyeretnya) ke azab neraka, dan (itulah) seburuk-buruk
tempat kembali".

Doa nabi lbrahim a.s banyak dirakamkan di dalam al-Quran untuk kita amalkan
dan hayati dalam kehidupan seharian. Antaranya doa berkaitan keamanan negara
dan keberkatan dengan rezeki termasuk hasil pertanian. Ketika berdepan dengan krisis
ekonomi dan sumber makanan maka kita dapat saksikan kebanyakan negara umat
Islom dianugerahkan dengan tanah yang subur. Oleh itu nikmat ini fidak sepatutnya
disia-siakan sehingga kita terus menjadi pengimport kepada hasil pertanian dan

penternakan daripada negara luar yang merugikan kita dalam jangka pendek dan



panjang. Kerana ituloh negara maju pada masa kini berlumba-lumba  untuk
meningkatkan produktiviti hasil pertanian dan penternakan mereka. Tidaklah pelik
sebahagian negara menjadikan hasil pertanian dan penternakan sebagai salah satu
daripada hasil  utama negara  mereka. Sebagai  contoh negara  yang
mengamalkannya ialah New Zealand dan Australio yang begitu giat menghasilkan
penternakan kambing biri-biri dan lembu. Taiwan walau pun buminya sempit tetapi
mampu menjadi pengeksport kulat terbesar di dunia. Mereka menjadi negara
pengeksport utama hasil penternakan dan juga pertanian. Berdasarkan kepada
kenyataan ini, dengan penuh keinsafan, maka hendaklah kita memanfaatkan hasil
bumi supaya jangan ditinggalkan kosong dan sia-sia tanpa sebarang penghasilan.

Berdasarkan kepada satu hadis yang diriwayatkan oleh Jabir Ibn Abdullah R.A

Maksudnya: “Barangsiapa yang memiliki tanah, hendaklah dia bercucuk-tanam
padanya ataupun diserahkan tanah itu kepada saudaranya (untuk bercucuk-tanam).”
Malah nabi s.a.w menggambarkan kepada kita betapa pentingnya
bidang pertanian sehinggakan hampir kiamat pun digalakkan lagi bercucuk
tanam . Ini menunjukkan bidang pertanian tidak boleh diabaikan sama

sekali kerana ia adalah penyumbang utama kepada kehidupan manusia.

Pertanian merupakan satu ibadah.

Maksudnya: “Jika terjadi hari kiomat sementara di tangan salah seorang dari kamu
ada sebiji beninh tanaman, maka jika dia mampu sebelum terjadi hari kiamat untuk

menanamnya maka tanamlah.

Maksudnya : Ratu Balqis berkata: “Sesungguhnya raja-raja, apabila masuk ke sebuah

negeri, mereka merosakkannya, dan mereka menjadikan penduduknya yang mulia

kepada hina-dina; dan demikian itulah mereka akan lakukan

Muslimin/mat yang dirahmati Allah,

Ketika merenungi perjalanan hidup nabi Ibrahim a.s dan juga nabi Muhammad
s.a.w yang hidup dalam suasana masyarakat jahilioh yang menyembah berhala di
mana keadaan sekitar biasanya banyak mempengaruhi kehidupan seseorang. Namun
kedua-dua nabi yang mulia sentiasa berada di bawah jagaan dan kawalan Allah
sehingga bukan sahagja tidak tergugat iman mereka malah mampu meruntuhkan
jahiliah tersebut dan didirikan kehebatan Islam atasnya.

Sebagai manusia biasa maka kita perlu mempunyai jati diri yang kuat agar tidak
mudah dijajah oleh musuh Islam walau dengan apa cara sekali pun. Kita dapat lihat
bagaimana penjajahan melalui media sosial amat membimbangkan sehingga cara
kehidupan yang bercanggah dengan Islam mula mulai tumbuh secara perlahan serta
perubahan terhadap nilai-nilai dan pemikiran umat Islkam yang beralih kepada budaya
barat seperti kebendaan, penting diri sendiri, sukakan hiburan melampau dan mabuk
untuk mendapat perhation dengan mempamerkan gambar atau video walau pun
bercanggah dengan syarak demi mengejar perhatian orang ramai

lbnu Khaldun menegaskan dalam karyanya, al-Mugaddimah: “Bangsa yang
lemah itu mudah terpengaruh dengan bangsa yang kuat (yang menjojahnya),

sehingga terikut cara hidupnya dan berfikir. Termasuklah juga budaya dan bahasa,



khususnya dalam aspek negatif yang tidak membantu untuk memperkasakan
umatnya sendiri.”

Keberadaan kita pada hari raya korban yang mulia ini juga jangan kita lupa
untuk berkorban saomada dengan harta mahu pun doa dalam membantu saudara
seagama yang sedang berdepan dengan masalah penjajahan moden dengan
peperangan, kebuluran sebagaimana di Palestin, Syria, Iragq, Yaman, Myanmar,
Selatan Thailand dan sebagainya.

Maksudnya : Seorang Muslim adalah saudara orang Muslim lainnya. la tidak boleh
menzaliminya dan tidak boleh membiarkannya diganggu orang lain (bahkan ia waijib
menolong dan membelanya) . Sesiapa membantu kesusahan saudaranya, maka Alldh
sentiasa akan menolongnya. Sesiapa melapangkan kesulitan orang Muslim, maka
Alldh akan melapangkan baginya dari salah satu kesempitan di hari Qiamat dan
barangsiapa menutupi (aib) orang Muslim, maka Alldh menutupi (aib)nya pada hari
Kiamat

Akhir kata selamat menyambut Aidil Adha dan selamat mengerjakan ibadat
korban bermula pagi ini hinggalah berakhir hari tasyrig 13 Zulhijjoh nanti. Bahagiakan
daging korban kepada saudara yang memerlukan agar mereka turut merasai nikmat

Allah dan betapa manisnya nikmat persaudaraan Islam.

